
KIRISH

EKOLOGIK QONUNCHILIKNI TAKOMILLASHTIRISH VA 
“YASHIL” TARAQQIYOT BORASIDAGI PARLAMENT NAZORATI

Xamzayev Abdushukur Xudoykulovich
O‘zbekiston Respublikasi Oliy Majlisi Qonunchilik palatasidagi 
O‘zbekiston ekologik partiyasi fraksiyasining rahbari 

Hurmatli konferensiya ishtirokchilari!

Xonimlar va janoblar!
Jahonda kechayotgan iqlim o‘zgarishi, biologik xilma-xillikning qisqarishi, suv resurslari tanqisligi, yerlarning 

degradatsiyasi va atrof-muhit ifloslanishi kabi ekologik tahdidlar barcha davlatlar oldida umumiy vazifalarni qo‘ymoqda. 
Bu esa ekologik xavfsizlikni ta’minlash, tabiiy resurslardan oqilona foydalanish hamda barqaror rivojlanishning huquqiy 
asoslarini mustahkamlashni davlat siyosatining ustuvor yo‘nalishlaridan biri sifatida belgilashni taqozo etmoqda.

“Yashil” taraqqiyotni ta’minlash zamon talablariga javob beradigan qonunchilik bazasini shakllantirish, uni muntazam 
takomillashtirib borish hamda qabul qilingan qonunlar ijrosi ustidan samarali parlament nazoratini ta’minlash bilan 
chambarchas bog‘liqdir.

Muhim ijtimoiy, iqtisodiy va siyosiy ahamiyatga ega bo‘lgan ekologik munosabatlarni huquqiy tartibga solishga 
qaratilgan ekologik qonunchilik samaradorligini oshirish muhim omil hisoblanadi.

So‘nggi yillarda Yangi O‘zbekistonda atrof-muhitni muhofaza qilish, ekologik xavfsizlikni ta’minlash va “yashil” iqtisodiyot 
tamoyillarini hayotga keng joriy etishga qaratilgan keng ko‘lamli islohotlar amalga oshirilmoqda. Mazkur islohotlarning 
huquqiy poydevorini mustahkamlash hamda ularning ijrosini ta’minlashda parlamentning o‘rni va mas’uliyati tobora ortib 
bormoqda.

Ekologik xavfsizlikni ta’minlash va “yashil” taraqqiyotga erishish har qanday davlatning puxta o‘ylangan huquqiy 
siyosatiga bevosita bog‘liqdir. Shu nuqtai nazardan, so‘nggi yillarda Yangi O‘zbekistonda ekologik sohadagi qonunchilikni 
xalqaro standartlar asosida takomillashtirishga qaratilgan tizimli islohotlar amalga oshirilmoqda.

Eng avvalo, 2023-yilda xalqimizning xohish-istaklari asosida qabul qilingan O‘zbekiston Respublikasining yangi 
tahrirdagi Konstitutsiyasi muqaddimasidagi «mamlakatimizning bebaho tabiiy boyliklarini ko‘paytirishga, hozirgi va kelajak 
avlodlar uchun asrab-avaylashga hamda atrof-muhit musaffoligini saqlashga astoydil ahd qilib...» degan jumlalar ham bu 
borada mamlakatimiz o‘zining aniq va mustahkam pozitsiyasiga ega ekanini anglatadi. Bundan tashqari, Bosh Qomusimizda 
ijtimoiy, iqtisodiy huquqlar qatori «ekologik huquq» tushunchasi kiritildi.

Xususan, fuqarolarning qulay atrof-muhitga bo‘lgan huquqi, tabiiy boyliklarni asrab-avaylash hamda kelgusi avlodlar 
manfaatlarini ta’minlash davlatning ustuvor vazifalaridan biri sifatida belgilandi.

Keyingi yillarda o‘rmonlardan foydalanish, yaylovlarni muhofaza qilish, qayta tiklanuvchi energiya manbalarini 
rivojlantirish, ekologik audit, gidrometeorologiya, organik mahsulotlar ishlab chiqarish, ichimlik suvi ta’minoti hamda suv 
resurslarini boshqarish sohalarida qabul qilingan qonunlar mazkur yo‘nalishda yaxlit huquqiy tizimni shakllantirishga xizmat 
qildi.

So‘nggi yillarda mamlakatimizda ekologik qonunchilikni takomillashtirishda quyidagi yo‘nalishlar ustuvorlik kasb etdi:
birinchidan, atrof tabiiy muhitni muhofaza qilish va ekologik xavfsizlikni ta’minlash;
ikkinchidan, iqlim o‘zgarishi oqibatlarini yumshatish va oldini olish, “yashil” iqtisodiyotni rivojlantirish;
uchinchidan, yerdan foydalanish va muhofaza qilish;
to‘rtinchidan, yer osti boyliklaridan foydalanish va muhofaza qilish;
beshinchidan, suvdan foydalanish va muhofaza qilish;
oltinchidan, o‘simlik dunyosidan foydalanish va muhofaza qilish;
yettinchidan, hayvonot dunyosini muhofaza qilish va undan foydalanish;
sakkizinchidan, atmosfera havosini muhofaza qilish qonunchiligi;
to‘qqizinchidan, gidrometeorologiya sohasi.

Hurmatli konferensiya ishtirokchilari!
2016–2025-yillarning o‘zida ekologiya va atrof-muhitni muhofaza qilish sohasida 30 ga yaqin qonun qabul qilinib, ular 

ekologik munosabatlarni huquqiy tartibga solishning zamonaviy tizimini yaratish uchun poydevor bo‘ldi.
Jumladan, “Hayvonot dunyosini muhofaza qilish va undan foydalanish to‘g‘risida”, “O‘simlik dunyosini muhofaza qilish 

va undan foydalanish to‘g‘risida”, “O‘rmon to‘g‘risida”, “Qayta tiklanuvchi energiya manbalari to‘g‘risida”, “Ekologik audit 
to‘g‘risida”, “Gidrometeorologiya faoliyati to‘g‘risida”, “Organik mahsulotlar to‘g‘risida”, “Tuproqni muhofaza qilish va uning 
unumdorligini oshirish to‘g‘risida”, “Ekologik ekspertiza, atrof-muhitga ta’sirni baholash va strategik ekologik baholash 
to‘g‘risida”, “Issiqxona gazlarining chiqarilishini cheklash to‘g‘risida”gi yaxlit va yangi tahrirdagi qonunlar hamda Suv 
kodeksining qabul qilinishi mamlakatimizda ekologik siyosatning huquqiy asoslarini yangi bosqichga olib chiqdi.

Mazkur qonunlar nafaqat tabiiy resurslarni muhofaza qilishning huquqiy mexanizmlarini takomillashtirdi, balki iqlim 
o‘zgarishiga moslashish, “yashil” iqtisodiyotni rivojlantirish, qayta tiklanuvchi energiya manbalarini keng joriy etish, 
biologik xilma-xillikni asrash hamda ekologik xavfsizlikni ta’minlashga qaratilgan davlat siyosatining huquqiy poydevorini 
mustahkamladi.

Bugungi kunda ekologik qonunchilikning asosiy vazifasi faqat tabiatni muhofaza qilish bilan cheklanmaydi. U investitsiya 
siyosatini shakllantirish, resurslardan samarali foydalanish, “yashil” texnologiyalarni rag‘batlantirish, iqlim o‘zgarishi 
oqibatlariga moslashish hamda aholining munosib hayot sifatini ta’minlashning muhim huquqiy omiliga aylanmoqda.

Mamlakatimiz xalqaro huquqning teng huquqli subyekti sifatida bir qator xalqaro hujjatlarga qo‘shildi.
Xususan:
Qonunchilik palatasi majlislarida hukumat a’zolarining Qonunchilik palatasi deputatlari savollariga javoblarini eshitish 

— “Hukumat soati”;
davlat organlari rahbarlarining o‘z faoliyati masalalari yuzasidan axborotini eshitish;
Qonunchilik palatasi tomonidan davlat organlarining mansabdor shaxslariga qonunlar va davlat dasturlarining ijrosi 

masalalari yuzasidan parlament so‘rovi yuborish;
Qonunchilik palatasining tegishli qo‘mitasi tomonidan davlat organlari rahbarlarining axborotini eshitish;
qonun hujjatlarining ijrosi holatini va huquqni qo‘llash amaliyotini tegishli qo‘mita tomonidan o‘rganish hamda qonunosti 

hujjatlarining qabul qilinishi yuzasidan monitoringni amalga oshirish;
deputatlik so‘rovlari yuborish va boshqa shakllarda amalga oshirilmoqda.
O‘zbekiston Ekologik partiyasi fraksiyasi va uning deputatlari ham mazkur jarayonlarda faol ishtirok etmoqda.
2025-yil davomida Ekologik partiya fraksiyasi tashabbusi bilan ekologik masalalar yuzasidan 2 marotaba hukumat 

a’zolarining axboroti eshitildi va davlat organlarining mansabdor shaxslariga 3 marotaba parlament so‘rovi yuborildi.
Shu bilan birga, fraksiya yig‘ilishlarida sohadagi qonunlar va davlat dasturlarining ijrosi yuzasidan 13 marotaba tegishli 

mansabdor shaxslarning axborotlari eshitildi.

Hurmatli anjuman ishtirokchilari!
Fraksiyamiz Qonunchilik palatasi deputatlari bilan hamkorlikda kelgusida ekologiya va atrof-muhitni muhofaza qilish 

sohasidagi qonunlarni tizimlashtirish, qonunlarda huquqiy tartibga solish mexanizmlarini aniq belgilashga qaratilgan qonun 
loyihalari ustida ish olib bormoqda.

Jumladan:
ekologik qonunchilikni tizimlashtirish va kodifikatsiyalashga qaratilgan O‘zbekiston Respublikasi Ekologiya kodeksini 

maromiga yetkazish;
“Hayvonlarni shafqatsiz munosabatdan himoya qilish to‘g‘risida”gi qonun loyihasini;
“Atmosfera havosini muhofaza qilish to‘g‘risida”gi qonun loyihasini yangi tahrirda;
“Muhofaza etiladigan tabiiy hududlar to‘g‘risida”gi qonun loyihasini yangi tahrirda;
“Chiqindilar to‘g‘risida”gi qonun loyihasini yangi tahrirda;
“Atrof-muhit monitoringi to‘g‘risida”gi yangi qonun loyihasini ishlab chiqish oldimizda turgan ustuvor vazifalar 

hisoblanadi.

Hurmatli konferensiya ishtirokchilari!
Xulosa o‘rnida aytishimiz mumkinki, Yangi O‘zbekistonda ekologik qonunchilikni takomillashtirish va “yashil” taraqqiyotni 

ta’minlash jarayonida parlament nafaqat qonun qabul qiluvchi oliy vakillik organi, balki qabul qilingan qonunlarning hayotga 
to‘liq va samarali tatbiq etilishi ustidan ta’sirchan nazoratni amalga oshiruvchi muhim konstitutsiyaviy institut sifatida ham 
alohida o‘rin tutadi.

Ishonchim komilki, mazkur xalqaro konferensiya doirasida bildiriladigan ilmiy yondashuvlar, amaliy takliflar va ilg‘or 
tajribalar ekologik qonunchilikni yanada takomillashtirish, o‘zaro tajriba almashish hamda barqaror va “yashil” taraqqiyot 
maqsadlariga erishish yo‘lida muhim muhokama maydoni bo‘lib xizmat qiladi.

E’tiboringiz uchun rahmat!

YASHIL IQTISODIYOT SHAROITIDA UZLUKSIZ 
TA’LIM TIZIMIDA EKOLOGIK MADANIYAT VA 
KO‘NIKMALARNI SHAKLLANTIRISH USULLARI
Toshturdiyev Nurbek Nurali o‘g‘li 
Mirzo Ulug‘bek nomidagi O‘zbekiston Milliy universiteti talabasi 
E-mail: nurbektoshturdiyev86@gmail.com

Hakimova Mahbuba 
Mirzo Ulug‘bek nomidagi O‘zbekiston Milliy universiteti 
Fizika fakulteti tyutori

Annotatsiya. Ushbu tezisda yashil iqtisodiyotga o‘tish sharoitida uzluksiz ta’lim tizimining barcha 
bosqichlarida ekologik madaniyat, mas’uliyat hamda amaliy ko‘nikmalarni shakllantirishning pedagogik va 
metodik asoslari tahlil qilingan. Tadqiqotda ta’lim oluvchilarning nazariy bilimlari va amaliy xulq-atvori o‘rtasidagi 
uzilishlar atroflicha o‘rganilib, “yashil ko‘nikmalar”ni (green skills) ta’lim standartlariga integratsiyalash yo‘llari 
ko‘rsatib berilgan. Shuningdek, zamonaviy axborot texnologiyalari, geoinformatsion tizimlar va amaliy monitoring 
usullarining ta’lim samaradorligini oshirishdagi o‘rni asoslab berilgan. Tadqiqot natijalari asosida uzluksiz ta’lim 
bosqichlarida ekologik savodxonlikni oshirish va amaliy ko‘nikmalarni rivojlantirishga qaratilgan ilmiy-amaliy 
tavsiyalar ishlab chiqilgan.

Kalit so‘zlar: yashil iqtisodiyot, uzluksiz ta’lim, ekologik madaniyat, amaliy ko‘nikmalar, yashil ko‘nikmalar 
(green skills), ekologik ta’lim, barqaror rivojlanish.

Abstract. This thesis analyzes the pedagogical and methodological foundations for developing 
environmental culture, responsibility, and practical skills at all levels of the continuing education system in 
the context of the transition to a green economy. The study examines in detail the gaps between learners’ 
theoretical knowledge and their practical environmental behavior and identifies ways to integrate “green skills” 
into educational standards. It also substantiates the role of modern information technologies, geographic 
information systems, and practical monitoring methods in improving the effectiveness of education. Based on 
the research findings, scientific and practical recommendations have been developed to enhance environmental 
literacy and develop practical skills at different stages of continuing education.

Keywords: green economy, continuing education, environmental culture, practical skills, green skills, 
environmental education, sustainable development.

Аннотация. В тезисе проанализированы педагогические и методические основы формирования 
экологической культуры, ответственности и практических навыков на всех этапах системы непрерывного 
образования в условиях перехода к зелёной экономике. В исследовании подробно изучены разрывы между 
теоретическими знаниями обучающихся и их практическим экологически ответственным поведением, 
а также определены пути интеграции «зелёных навыков» (green skills) в образовательные стандарты. 
Кроме того, обоснована роль современных информационных технологий, геоинформационных систем и 
методов практического мониторинга в повышении эффективности образования. На основе результатов 
исследования разработаны научно-практические рекомендации, направленные на повышение 
экологической грамотности и развитие практических навыков на различных этапах непрерывного 
образования.

Ключевые слова: зелёная экономика, непрерывное образование, экологическая культура, 
практические навыки, зелёные навыки (green skills), экологическое образование, устойчивое развитие.

K I R I S H
Atrof-muhitning global miqyosda o‘zgarishi, resurslar tanqisligining ortishi hamda iqlim inqirozi fonida 

dunyo mamlakatlari barqaror rivojlanishning yangi modeli — “yashil iqtisodiyot” tamoyillariga faol o‘tmoqda. 
Yashil iqtisodiyotga o‘tish faqatgina sanoat va energetika tarmoqlarini modernizatsiya qilish yoki muqobil 
energiya manbalarini joriy etish bilan cheklanmaydi. Bu jarayon, eng avvalo, jamiyat a’zolarining ekologik 

dunyoqarashi, iste’mol madaniyati hamda mas’uliyatli xulq-atvorini shakllantiruvchi inson kapitalini 
rivojlantirishni talab etadi [1].

Atrof-muhitni muhofaza qilish hamda iqtisodiy barqarorlikni ta’minlashda uzluksiz ta’lim tizimi (maktabgacha, 
umumiy o‘rta, professional hamda oliy ta’lim) hal qiluvchi institutsional bo‘g‘in hisoblanadi. Jamiyatda barqaror 
ekologik madaniyatni shakllantirish shunchaki nazariy axborotlarni o‘zlashtirish orqali amalga oshmaydi. 
Asosiy e’tibor ta’lim oluvchilarda kundalik va kasbiy faoliyatda resurslarni tejash, atrof-muhit holatini to‘g‘ri 
baholash hamda ekologik xatarlarni kamaytirish imkonini beruvchi “yashil ko‘nikmalar”ni (green skills) tizimli 
rivojlantirishga qaratilishi lozim [2].

Biroq zamonaviy ta’lim amaliyotini tahlil qilish shuni ko‘rsatadiki, ta’lim oluvchilarning nazariy ekologik 
xabardorligi va ularning amaliy xulq-atvori o‘rtasida sezilarli uzilish mavjud. O‘quv dasturlarida taqdim 
etilayotgan ekologik bilimlarning aksariyat qismi deklarativ xarakterga ega bo‘lib, mahalliy ekologik hamda 
gidrometeorologik muammolarni (suv resurslari tanqisligi, havo sifati, chiqindilarni saralash hamda hududiy 
iqlim o‘zgarishlari) hal etishga yo‘naltirilgan amaliy faoliyat bilan yetarlicha bog‘lanmagan [3].

Shu sababli, uzluksiz ta’lim bosqichlarida ekologik madaniyatni shunchaki ma’lumot berish orqali emas, 
balki amaliy va raqamli monitoring, loyihaviy ta’lim hamda fanlararo integratsiya usullari orqali shakllantirishning 
ilmiy-pedagogik mexanizmlarini ishlab chiqish dolzarb masalalardan biridir. Ushbu tadqiqotning maqsadi 
uzluksiz ta’lim tizimida ekologik madaniyat va amaliy ko‘nikmalarni bosqichma-bosqich rivojlantirishning 
samarali usullarini nazariy hamda metodik jihatdan asoslab berishdan iborat.

T A D Q I Q O T  M E T O D O L O G I YA S I
Uzluksiz ta’lim tizimida ekologik madaniyat va amaliy ko‘nikmalarni shakllantirish usullarini tadqiq etishda 

kompleks va tizimli yondashuv metodologiyasidan foydalanildi. Tadqiqot jarayoni bir-biri bilan mantiqiy 
bog‘langan quyidagi ilmiy-metodik usullarga asoslandi:

1. Tizimli va qiyosiy-pedagogik tahlil usuli
Ushbu usul orqali uzluksiz ta’limning har bir bosqichidagi (maktabgacha, umumiy o‘rta, professional va 

oliy ta’lim) davlat ta’lim standartlari hamda o‘quv dasturlarida ekologik komponentlarning aks etish darajasi 
o‘rganildi. Xalqaro “Barqaror rivojlanish uchun ta’lim” (Education for Sustainable Development — ESD) 
konsepsiyalari hamda milliy ta’lim tajribasi qiyosiy tahlil qilinib, “yashil ko‘nikmalar”ni (green skills) ta’lim 
mazmuniga integratsiyalash imkoniyatlari baholandi [4].

2. Empirik va sotsiologik kuzatuv usullari
Ta’lim oluvchilarning ekologik bilim darajasi va amaliy xulq-atvori o‘rtasidagi bog‘liqlikni o‘rganish 

maqsadida umumta’lim maktablari o‘quvchilari, professional ta’lim va oliy ta’lim muassasalari talabalari hamda 
pedagogik kadrlar o‘rtasida maqsadli so‘rovnomalar va intervyular o‘tkazildi. So‘rovnomalar ta’lim oluvchilarning 
nazariy bilimlari, resurslarni tejash borasidagi kundalik ko‘nikmalari hamda ekologik mas’uliyat ko‘rsatkichlarini 
aniqlashga yo‘naltirildi.

3. Tizimli modellashtirish va fanlararo integratsiya
Uzluksiz ta’lim bosqichlarining yosh va kasbiy xususiyatlaridan kelib chiqqan holda ekologik madaniyatni 

shakllantirishning tabaqalashtirilgan modeli ishlab chiqildi. Bunda ekologik bilimlarni faqat alohida fan sifatida 
emas, balki tabiiy, aniq va ijtimoiy-gumanitar fanlar (geografiya, biologiya, kimyo, iqtisodiyot va huquqshunoslik) 
tarkibiga mazmunan singdirish usullari modellashtirildi.

4. Amaliy-loyihaviy va raqamli monitoring metodlari
Tadqiqotda o‘quv jarayoniga zamonaviy axborot-kommunikatsiya texnologiyalari, geoinformatsion tizimlar 

(GIS) hamda masofadan zondlash ma’lumotlarini joriy etish orqali talabalarda atrof-muhit va gidrometeorologik 
jarayonlarni tahlil qilish hamda amaliy loyihalar (Project-Based Learning — PBL) ustida ishlash ko‘nikmalarini 
rivojlantirish samaradorligi baholandi [5].

T A H L I L  V A  N A T I J A L A R
Uzluksiz ta’lim tizimida ekologik madaniyat va amaliy ko‘nikmalarni shakllantirish bo‘yicha o‘tkazilgan 

tahlillar va pedagogik kuzatuvlar shuni ko‘rsatdiki, ta’lim samaradorligi bevosita har bir ta’lim bosqichining 
yosh xususiyatlari, ta’lim oluvchilarning psixologik-pedagogik tayyorgarlik darajasi va qo‘llanilayotgan metodika 
xarakteriga bog‘liq.

Tadqiqot natijasida uzluksiz ta’lim bosqichlarida ekologik madaniyatni tabaqalashtirilgan va bosqichma-
bosqich shakllantirishning ilmiy-amaliy modeli hamda har bir bosqich uchun xos bo‘lgan kompetensiyalar 
matritsasi ishlab chiqildi.

1-jadval
Uzluksiz ta’lim bosqichlarida ekologik ko‘nikmalarni shakllantirish bosqichlari va pedagogik usullar1

Ta’lim bosqichi Asosiy maqsadi va yo‘nalishi Shakllantiriladigan amaliy 
ko‘nikmalar («Green skills»)

Tavsiya etiladigan 
pedagogik va metodik 

usullar

Maktabgacha 
va boshlang‘ich 

ta’lim

Tabiatga mehr, emotsional 
bog‘liqlik hamda resurs 

tejovchi dastlabki ko‘nikmalarni 
uyg‘otish.

Suv va elektr energiyasini 
tejamkorlik bilan sarflash, tabiat 

hodisalarini kuzatish va o‘simliklarni 
parvarish qilish.

O‘yin texnologiyalari, tabiat 
qo‘ynida ekskursiyalar, 

vizual interaktiv 
ko‘rgazmalar va ertak 

terapiyasi [4].

Umumiy o‘rta 
ta’lim (5–9-sinflar)

Ekologik bilimlar bazasini 
kengaytirish va sabab-oqibat 

aloqadorligini anglash.

Chiqindilarni saralash, atrofdagi 
ekologik holatni kuzatish, maktab 
hududini ko‘kalamzorlashtirish, 

energiya samaradorligi.

Amaliy va laboratoriya 
mashg‘ulotlari, kichik 
tadqiqotlar, mantiqiy 

interaktiv o‘yinlar [5, 8].

O‘rta maxsus va 
professional ta’lim

Kasbiy ekologik mas’uliyatni 
shakllantirish va «yashil» 
standartlarni o‘zlashtirish.

Ishlab chiqarish va xizmat 
ko‘rsatishda resurs tejovchi va 

texnik-ekologik standartlarga rioya 
etish, ekologik audit asoslari.

Case-study (vaziyatli tahlil) 
usuli, ishlab chiqarish 
amaliyotida ekologik 

xavfsizlik va resurs tejash 
darslari [9].

Oliy va oliy 
ta’limdan keyingi 

ta’lim

Ilmiy-analitik fikrlash, ekologik 
va gidrometeorologik 

jarayonlarni prognozlash 
hamda boshqaruv qarorlarini 

qabul qilish.

Geoinformatsion tizimlar (GIS) 
bilan ishlash, ekologik xatarlarni 
baholash, «yashil» loyihalarni va 
iqlimiy modellarni ishlab chiqish.

Muammoli ta’lim (PBL), 
GIS-modellashtirish, dala 

va laboratoriya tadqiqotlari, 
ilmiy-amaliy loyihalar [6, 

10].

O‘tkazilgan tahlillar va o‘quv jarayoni monitoringi natijasida an’anaviy hamda zamonaviy ta’lim metodlarining 
ta’lim oluvchilar dunyoqarashiga ta’siri bo‘yicha quyidagi muhim qonuniyatlar aniqlandi:

Aksiologik (qadriyatga yo‘naltirilgan) uzilish: An’anaviy ma’ruza va yodlashga asoslangan ta’lim 
usullari, avvalo, nazariy bilimlarni shakllantirishga xizmat qiladi. Biroq bunday bilimlarning ta’lim oluvchilarning 
kundalik va kasbiy xulq-atvori, resurslarni tejash odatlari hamda ijtimoiy mas’uliyatiga ta’siri cheklangan bo‘lishi 
mumkin.

Interaktiv va amaliy-loyihaviy usullarning samaradorligi: O‘quv jarayoniga loyihaga asoslangan ta’lim, 
muammoli ta’lim hamda raqamli monitoring usullari joriy etilganda, ta’lim oluvchilarning ekologik muammolarni 
tushunish va resurs tejovchi amaliy harakatlarni bajarish ko‘rsatkichlari an’anaviy yondashuv qo‘llangan 
guruhlarga nisbatan yuqoriroq bo‘lgani kuzatildi [8].

Raqamli vositalarning analitik roli: Oliy va professional ta’lim tizimida atrof-muhit holatini baholashda 
geoinformatsion tizimlar, masofadan zondlash va raqamli xaritalash texnologiyalaridan foydalanish talabalarning 
ekologik madaniyati, hududiy iqlim o‘zgarishlari va suv resurslari dinamikasini tahlil qilish hamda prognozlash 
ko‘nikmalarini rivojlantirishga xizmat qiladi [10].

Tadqiqot va tahlil natijalari shuni ko‘rsatadiki, yashil iqtisodiyot sharoitida uzluksiz ta’lim tizimida ekologik 
madaniyatni shakllantirish shunchaki alohida fanni o‘qitish bilan cheklanmaydi. Bu jarayon ta’lim tizimining 
barcha bo‘g‘inlarida mazmuniy, metodik va institutsional transformatsiyani talab etadigan murakkab va ko‘p 
qirrali pedagogik mexanizmdir [5].

Ayniqsa, olingan tahliliy ma’lumotlar quyidagi muhim masalalar va ilmiy-metodik yo‘nalishlarni chuqur 
muhokama qilish zaruriyatini ko‘rsatmoqda:

1. Fanlararo integratsiya va fanlararo va transdisiplinar yondashuv
Ekologik bilimlarni faqat “Ekologiya” yoki “Atrof-muhitni muhofaza qilish” fanlari doirasida o‘qitish kutilgan 

natijalarni to‘liq ta’minlamasligi mumkin. Shu sababli, ekologik kompetensiyalarni biologiya, kimyo, geografiya, 
fizika, iqtisodiyot, huquqshunoslik va axborot texnologiyalari kabi fanlar mazmuniga integratsiya qilish 
maqsadga muvofiq [8]. Masalan, aniq va tabiiy fanlar darslarida resurslarni tejash va iqlimiy jarayonlarning 
fizik-kimyoviy asoslari o‘rgatilsa, iqtisodiyot va huquq darslarida “yashil” biznes modellar hamda ekologik xulq-
atvorning ijtimoiy-huquqiy mas’uliyati yoritilishi lozim.

1	  Manba: muallif ishlanmasi.

2. “Ekologik bilim”dan “ekologik faoliyat va xulq-atvor”ga o‘tish
Tadqiqotimizda aniqlangan eng asosiy muammolardan biri — bu ta’lim oluvchilarning nazariy bilimlari va 

ularning amaliyotdagi harakatlari o‘rtasidagi uzilishdir. Bu holat jahon ilmiy adabiyotlarida “Knowledge-Action 
Gap” (bilim va harakat o‘rtasidagi tafovut) deb nomlanadi [7]. Ushbu tafovutni bartaraf etish uchun ta’lim 
muassasalarining o‘zida “yashil” muhit va infratuzilmani yaratish zarur. Agar maktab yoki OTMda chiqindilarni 
saralash, energiyani tejash yoki suvni qayta ishlatish imkoniyati va namunasi bo‘lmasa, berilgan nazariy bilim 
amaliy ko‘nikmaga aylanmaydi.

3. Raqamlashtirish va amaliy monitoring vositalarining o‘rni
Oliy va professional ta’lim bosqichida ekologik madaniyatni shakllantirishda geoinformatsion tizimlar (GIS), 

masofadan zondlash hamda gidrometeorologik monitoring ma’lumotlaridan foydalanish muhim mantiqiy burilish 
hisoblanadi [10]. Talabalar nazariy ma’ruzalar o‘rniga o‘z hududlaridagi havo sifati, suv resurslari kamayishi 
yoki yerlarning degradatsiyasini raqamli xaritalar va real ma’lumotlar orqali tahlil qilganda, ularda ekologik 
muammolarga nisbatan tanqidiy va analitik fikrlash shakllanadi.

4. Kadrlar tayyorlash va o‘qituvchilarning “yashil” kompetensiyasi
Pedagog kadrlarning ekologik va metodik tayyorgarligi yetarli darajada bo‘lmaganda, zamonaviy o‘quv 

dasturlarining samaradorligi pasayishi mumkin [9]. Shu sababli, uzluksiz ta’limda ekologik madaniyatni 
rivojlantirishni maktabgacha ta’lim tashkilotlari tarbiyachilari, maktab o‘qituvchilari hamda OTM professor-
o‘qituvchilarining ekologik va raqamli kompetensiyalarini oshirish bilan uyg‘un holda olib borish maqsadga 
muvofiq.

X U L O S A  V A  T A K L I F L A R
Uzluksiz ta’lim tizimida ekologik madaniyat va amaliy ko‘nikmalarni shakllantirish yashil iqtisodiyotga o‘tish 

sharoitida barqaror va mas’uliyatli jamiyatni barpo etishning asosiy poydevori hisoblanadi. Tadqiqot natijalari 
va o‘tkazilgan tahlillar shuni ko‘rsatdiki, faqat nazariy ma’lumot berishga asoslangan an’anaviy ta’lim modellari 
ta’lim oluvchilarning kundalik xulq-atvori va kasbiy ko‘nikmalarini rivojlantirishda kutilgan samarani har doim 
ham to‘liq ta’minlamasligi mumkin.

Olingan ilmiy va metodik xulosalarga tayanib, uzluksiz ta’lim tizimida ekologik madaniyat hamda “yashil 
ko‘nikmalar”ni (green skills) samarali rivojlantirish bo‘yicha quyidagi amaliy taklif va tavsiyalar ilgari suriladi:

Ta’lim standartlarini modernizatsiya qilish va fanlararo integratsiya: uzluksiz ta’limning barcha 
bosqichlarida davlat ta’lim standartlariga ekologik kompetensiyalar hamda “yashil ko‘nikmalar”ni muhim 
komponent sifatida bosqichma-bosqich integratsiya qilish tavsiya etiladi. 

“Yashil ta’lim muassasasi” (Green School / Green Campus) modelini joriy etish: maktab, professional 
va oliy ta’lim muassasalarida resurs tejovchi texnologiyalarni (quyosh panellari, suvni tejovchi uskunalar, 
chiqindilarni saralash tizimlari) o‘rnatish orqali ta’lim oluvchilar uchun amaliy va ko‘rgazmali namuna muhitini 
yaratish.

Amaliy-loyihaviy va raqamli monitoring ta’limiga o‘tish: oliy va professional ta’lim tizimida nazariy 
va amaliy mashg‘ulotlar nisbatini muvozanatlashtirish, o‘quv rejalariga geoinformatsion tizimlar, masofadan 
zondlash, suv va atmosfera havosi monitoringi hamda hududiy ekologik loyihalarni kengroq joriy etish maqsadga 
muvofiq.

Pedagog kadrlar malakasini oshirish: barcha ta’lim bosqichlari o‘qituvchi va tarbiyachilari uchun ekologik 
va raqamli savodxonlik, zamonaviy interaktiv metodikalar bo‘yicha maxsus qayta tayyorlash modullarini yo‘lga 
qo‘yish.

